
Програма за стратешки развој

Преку програмата за стратешки развој на НМСМ, активно креираме и имплементираме активности во насока на градење на капацитетите на сите форми на младинско организирање како и поддршка на младите лица во секој аспект од нивното секојдневие. Во оваа насока, клучните области во кои ја имаме изградено својата експертиза се развој и градење на капацитетите на формите на младинско организирање, личен и професионален развој на млади, благосостојба на млади и младински стандард, соработка со национални и меѓународни институции/организации и други чинители а во насока на поддршка на формите на младинско организирање, истражувања поврзани со млади и форми на младинско организирање и застапување базирано на овие истражувања.
Оттаму, НМСМ во 2021 година организираше повеќе активности за градење на капацитетите на членките (обука за комуникации, обука за застапување и обука за прибирање на средства, обука за пишување на документи за јавни политики) на кои учествуваа 20 организации членки.  Дополнително, 6 организации членки беа менторирани за креирање на стратешки план и план за прибирање на средства (fundraising). Дополнителни 30 организации беа поддржани преку друг тип на активности (обезбедување техничка, логистичка и друг тип на поддршка, поддршка при апликации, номинации, платени практиканти итн.).
НМСМ работи и на директна поддршка на личниот и професионалниот развој на младите. Во 2021 година обезбедивме практикантство за 100 млади лица, од кои 60% беа вработени 6 месеци по завршувањето на практикантската програма. Дополнително преку програмата за кариерно советување им помогнавме на 156 млади да станат поконкурентни на пазарот на труд со поддршка од професионалци со долгогодишно искуство во областа кариерно советување, а 30% од нив се вработија по завршување на програмата. Поддржуваме млади во нивните обиди за креирање на свој бизнис. Во 2021 година поддржавме 9 тима кои добија менторска поддршка за развивање на своите бизнис идеи, како и широк спектар на можности за поврзување со други претприемачи, инвеститори, партнери и соработници, а планирани се 10 грантови за основање или унапредувауње на младински социјални претпријатија. 
Покрај можностите за професионален односно кариерен развој, НМСМ работи и во насока на личен развој на младите лица. Оттаму, креиравме 3 прирачници за ментално здравје кои имаат за цел да ги доближат сите релевантни податоци за младите во однос на анксиозност, депресија и стрес. Дополнително се обезбедија повеќе од 800 бесплатни индивидуални и групни сесии за ментално здравје за повеќе од 180 млади лица.
Преку нашите платформи CareerHub, mladi.mk и mladihub.mk, mladi-pretpriemaci.mk креираме можности за поврзување помеѓу младите, граѓанскиот и приватниот сектор. Овие платформи служат и како ресурсен центар за младите за социјално претприемништво, вработување, можности за вмрежување и размени и информации за ментално здравје.

